
	N /27.2/25584-2026

	1․ Հաշվի առնելով այն հանգամանքը, որ գործող կարգավորմամբ յուրաքանչյուր դիմումի, տեղեկատվության և եզրակացության տրամադրման համար սահմանված է հատուկ ձևաչափ՝ տնտեսավարող սուբյեկտներին ուղղորդելու նպատակով, ինչպես նաև Նախագծի 1-ին կետի 2-րդ ենթակետի «դ» պարբերության մեջ հստակեցված է, որ գրությունը ներկայացվում է «էլեկտրոնային կամ թղթային տարբերակով», առաջարկում ենք Նախագծի 1-ին կետի 2-րդ ենթակետի «գ» պարբերությամբ լրացվող 4․3-րդ և 4․5-րդ կետերում սահմանել գրության ներկայացման եղանակ և ձևաչափ։ 
2․ Նախագծի 1-ին կետի 2-րդ ենթակետի «գ» պարբերությամբ լրացվող 4․3-րդ կետում օգտագործվում է  «տնտեսավարող» եզրույթը, մինչդեռ գործող կարգավորմամբ կիրառվում է «տնտեսավարող սուբյեկտ» ձևակերպումը, ուստի, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջը, առաջարկում ենք փոխարինել «տնտեսավարող» ձևակերպումը «տնտեսավարող սուբյեկտ» ձևակերպմամբ։
3․ Նախագծի 1-ին կետի 2-րդ ենթակետի «գ» պարբերությամբ լրացվող 4․3-րդ, 4․4-րդ և 4.5-րդ կետերով սահմանվում են ընթացակարգային կարգավորումներ, որոնք առաջարկում ենք նախատեսել Հայաստանի Հանրապետության կառավարության 2024 թվականի հունիսի 27-ի N 971-Լ որոշման հավելվածի 3-րդ գլխում, որը վերաբերում է աջակցության տրամադրման ընթացակարգին։
	1․ Ընդունվել է։








2․ Ընդունվել է։






3․ Ընդունվել է մասամբ։
    Քանի որ Նախագծի 1-ին կետի 2-րդ ենթակետի «գ» պարբերությամբ լրացվող 4․3-րդ կետը վերաբերում է աջակցության տրամադրման ձևին, իսկ  4․4-րդ և 4.5-րդ կետերը՝ մշտադիտարկմանը՝ 4․3-րդ կետը չի տեղափոխվել, իսկ  4․4-րդ և 4.5-րդ կետերը տեղափոխվել են 4-րդ գլուխ։

	2. Ֆինանսների նախարարություն 
	20․05.2026թ.

	
	N 01/9-2/13316-2026

	    1. Կոնյակի սպիրտի արտահանումը խթանելու նպատակով վերը նշված օժանդակությունը դեռևս ՀՀ կառավարության 13.08.2020թ. N 1355-Լ որոշմամբ նախատեսվել է կորոնավիրուսի տնտեսական հետևանքների չեզոքացման 24-րդ միջոցառման շրջանակներում: Ընդ որում, օժանդակության տրամադրման ժամկետն ի սկզբանե սահմանվել է 2020թ. սեպտեմբերի 1-ից մինչև դեկտեմբերի 31-ը, որը սակայն պարբերաբար (5 անգամ) երկարաձգվել է՝ վերջին անգամ մինչև 2023թ. դեկտեմբերի 30-ը, ապա ընդունվել է Ծրագիրը, որի գործողության ժամկետը սահմանվել է մինչև 2024թ. դեկտեմբերի 30-ը, ապա երկարաձգվել է և սահմանվել 2025թ. ապրիլի 1-ից մինչև 2026թ. ապրիլի 1-ը:
    Հաշվի առնելով վերը նշված ժամկետների պարբերաբար երկարաձգումները՝ բացահայտման կարիք ունի Ծրագրի ժամկետը դարձյալ երկարաձգելու անհրաժեշտությունն ու նպատակահարմարությունը՝ տրամադրված օժանդակության արդյունքում ապահովված թիրախների և տնտեսական արդյունավետության գնահատականի (այդ թվում՝ ՀՀ պետական բյուջեի եկամուտների վրա ազդեցության՝ աջակցության և բյուջետային լրացուցիչ մուտքերի հարաբերակցության առումով) տեսանկյունից։
    Բացի այդ, 28.04.2026թ. կայացած ֆինանսատնտեսական նախարարական կոմիտեի նիստում հավանության է արժանացել «Հայաստանի Հանրապետության հարկային օրենսգրքում փոփոխություններ կատարելու մասին» ՀՀ օրենքի նախագիծը (այսուհետ՝ Օրենքի նախագիծ), որով 5 տարուց բարձր հնեցման ժամկետ ունեցող կոնյակի, բրենդիի և այլ սպիրտային թուրմերի ակցիզային հարկը էականորեն նվազեցվում է։ Օրենքի նախագծի քննարկումների ժամանակ Ֆինանսների նախարարության կողմից Էկոնոմիկայի նախարարությանն առաջարկվել է ակցիզային հարկի դրույքաչափերի նվազեցմանը զուգահեռ քննարկման առարկա դարձնել կոնյակագործության ոլորտին տրամադրվող պետական աջակցության ծրագրերը վերանայելու հարցը, քանի որ Օրենքի նախագծով արդեն իսկ այդ ոլորտի համար սահմանվում են բարենպաստ պայմաններ։
    Հաշվի առնելով վերը նշված ժամկետների պարբերաբար երկարաձգումները և Օրենքի նախագծի հավանության արժանանալու փաստը՝ բացահայտման կարիք ունի Ծրագրի ժամկետը ևս մեկ անգամ երկարաձգելու անհրաժեշտությունն ու նպատակահարմարությունը, ինչպես արդեն իսկ տրամադրված օժանդակության արդյունքում ապահովված թիրախների և տնտեսական արդյունավետության գնահատականի (այդ թվում՝ ՀՀ պետական բյուջեի եկամուտների վրա ազդեցության՝ աջակցության և բյուջետային լրացուցիչ մուտքերի հարաբերակցության տեսանկյունից), այնպես էլ կոնյակագործության ոլորտի ընկերությունների՝ կոնյակի մասով ակցիզային հարկի դրույքաչափերի նվազեցմամբ ապահովվող հարկային խնայողությունների տեսքով արդեն իսկ ստացվելիք ըստ էության պետական աջակցության առումով։





    2. Հարկ է նշել, որ Ծրագրով սահմանված աջակցության տրամադրումը շարունակելը հիմնավորվել է շշալցված կոնյակի արտահանման ծավալների կրճատումը կոնյակի սպիրտի արտահանման ծավալների հաշվին լրացնելու անհրաժեշտությամբ, իսկ շշալցված կոնյակի արտահանման ծավալների կրճատման համար որպես պատճառ ներկայացվել են վերջին շրջանում Վրաստանում հայկական շշալցված կոնյակի տարանցիկ փոխադրման ընթացքում առաջացած խոչընդոտները և 2025թ. հունվարի 1-ից ՌԴ-ում շշալցված կոնյակի ակցիզային հարկի և վաճառքի նվազագույն գնի շուրջ 100.0 ՌԴ ռուբլով ավելացումը: Այս կապակցությամբ, նկատի ունենալով 2025թ. հունվարի 1-ից մինչ օրս գրանցված ՌԴ ռուբլու շուրջ 1.5 դրամով արժևորումը, կարծում ենք, որ ներկայացված հիմնավորումը բավարար չէ Ծրագրի գործողության ժամկետի՝ Նախագծով առաջարկվող երկարաձգման համար:
   3. Բացահայտման կարիք ունի 2026թ. հունիսի 1-ից մինչև 2026թ. դեկտեմբերի 30-ը (7 ամսյա ժամանակահատվածի համար) տրամադրվող աջակցության ընդհանուր առավելագույն չափը 2026թ. մթերված խաղողին համարժեք (11 կգ խաղողը մեկ լիտր կոնյակի սպիրտին համարժեք չափով) քանակությամբ կոնյակի սպիրտի (100 %-անոց սպիրտի հաշվարկով) և 100 դրամի արտադրյալի կրկնապատիկի չափով սահմանելու հանգամանքը (Նախագծի 1-ին կետի 2-րդ ենթակետի գ պարբերություն)՝ նկատի ունենալով, որ Ծրագրի գործողության ժամկետը նախորդ՝ 1 տարի ժամկետով երկարաձգելու դեպքում տրամադրվող աջակցության ընդհանուր առավելագույն չափը սահմանվել էր 2024 և 2025 թվականներին մթերված խաղողին համարժեք քանակությամբ կոնյակի սպիրտի (100 %-անոց սպիրտի հաշվարկով) և 100 դրամի արտադրյալի չափով։

   4. Հիմնավորման համաձայն՝ Նախագծի ընդունման դեպքում պահանջվող լրացուցիչ 990.0 մլն դրամ ֆինանսական միջոցները, որից 770.0 մլն դրամը 2026թ. նախատեսվում է ապահովել Էկոնոմիկայի նախարարության կողմից պետական աջակցության ծրագրերի իրականացման նպատակով 2026թ. պետական բյուջեով հատկացված ֆինանսական միջոցների հաշվին վերաբաշխում կատարելու միջոցով: Այս համատեքստում հարկ է նշել, որ ՀՀ կառավարության 25.12.2025թ. «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշման համաձայն (1-ին կետի 4-րդ ենթակետ)՝ գլխավոր կարգադրիչները պետական բյուջեի կատարման ընթացքում կարող են ՀՀ 2026թ. պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող հատկացումների ընդհանուր գումարի 2.0 տոկոսը, իսկ ՀՀ կառավարության 04.12.2025թ. «Հայաստանի Հանրապետության պետական բյուջեում վերաբաշխումների և Հայաստանի Հանրապետության կառավարության պահուստային ֆոնդից հատկացումների իրականացման կարգը հաստատելու մասին» N 1761-Ն որոշման համաձայն (այսուհետ՝ Որոշում, 41-րդ կետ)՝ Գլխավոր կարգադրիչը վերաբաշխումներն իրականացնում է բացառապես նշված սահմանաչափի շրջանակում: Բյուջետային տարվա ընթացքում վերաբաշխման սահմանաչափը գերազանցելու հիմնավոր կարիք առաջանալու դեպքում գլխավոր կարգադրիչը ներկայացնում է սահմանաչափը բարձրացնելու մասին Կառավարության որոշման նախագիծ, որի հաստատումից հետո գլխավոր կարգադրիչն իրավասու է շրջանառելու վերաբաշխման մասին Կառավարության որոշման նոր նախագիծ:
    Այս կապակցությամբ նշենք, որ ՀՀ կառավարության 23.04.2026թ. N 560-Ա որոշմամբ Էկոնոմիկայի նախարարության համար 2026թ. պետական բյուջեի կատարման ընթացքում վերաբաշխումների իրականացման առավելագույն սահմանաչափ է սահմանվել իր կողմից իրականացվող ծրագրերի գծով հաստատված հատկացումների ընդհանուր գումարի մինչև 7.0 տոկոսը, այնինչ Էկոնոմիկայի նախարարության 29.04.2026թ. N 01/10636-2026 գրությամբ ներկայացված ՀՀ 2026թ. պետական բյուջեում վերաբաշխում կատարելու մասին նախագծով ներկայացված վերաբաշխումների արդյունքում նշված սահմանաչափն արդեն իսկ գերազանցվում է՝ կազմելով 9.37 տոկոս (առանց Նախագծի ընդունման դեպքում Ծրագրի գծով 2026թ. համար պահանջվող 770.0 մլն դրամի):
   Ելնելով վերոգրյալից՝ ներկայացված հիմնավորումներով Նախագծի շրջանառումը համարում ենք ոչ նպատակահարմար։
	   1․ Օժանդակության տրամադրման ժամկետի  երկարաձգման անհրաժեշտությունը ներկայացված է հիմնավորման մեջ։
[bookmark: _Hlk230784136]    Հարկ է նշել նաև, որ վերջին շրջանում ՌԴ-ի կողմից հաճախակի են դարձել կոնյակ արատահանող առանձին տնտեսավարողների նկատմամբ կիրառվող արտահանման սահմանափակումները, որի հետևանքով առավել շատ է կարևորվում օժանդակության տրամադրումը։
   Ծրագրի ժամկետների պարբերաբար երկարաձգումների անհրաժեշտությունը պայմանավորված է եղել տվյալ ժամանակահատվածներում տնտեսավարողների մոտ առկա կոնյակի սպիրտների ծավալների իրացման նպատակով աջակցություն ցուցաբերելուն, որպեսզի վերջիններս կարողանան շարունակել իրենց բնականոն գործունեությունը և ապահովեն տվյալ տարվա խաղողի բերքի մթերումները։ 
     


    «Հայաստանի Հանրապետության հարկային օրենսգրքում փոփոխություններ կատարելու մասին» ՀՀ օրենքի նախագծով առաջարկվող փոփոխությունները կնպաստեն տեղական շուկայում կոնյակի իրացման ծավալների ավելացմանը։ Տեղական շուկայում իրացվում է արտադրվող կոնյակի շուրջ 5 տոկոսը և օրենսդրական փոփոխության արդյունքում իրացման ծավալի ավելացումը որոշակիորեն կմեղմի իրացման խնդիրը, սակայն արտահանման խոչընդոտներով պայմանավորված խնդիրներն ամբողջությամբ չեն կարգավորվի։
    


     Ծրագրի ժամկետների պարբերաբար երկարաձգումները, ինչպես նաև պետության կողմից ոլորտին ցուցաբերվող այլ միջոցառումները հնարավորություն են տվել տնտեսավարողներին շարունակելու իրենց բնականոն գործունեությունը, կատարելու պետական բյուջեի հանդեպ առաջացող հարկային պարտավորությունները, սպասարկելու ներգրաված վարկերը և կազմակերպելու արտադրված  խաղողի բերքի մթերումները։ Հարկ է նշել նաև, որ ծրագրի շրջանակներում տնտեսավարողին է վերադարձվում իր կողմից 100 հազար լիտրը (100-տոկոսանոց սպիրտի հաշվարկով) գերազանցելուց հետո այլ խմբաքանակների իրացման իրավունքի ձեռք բերման համար վճարած լրացուցիչ 100 դրամ պետական տուրքի՝ արտահանված կոնյակի սպիրտների ծավալներին համարժեք չափը։ Պետք է նկատի ունենալ նաև, որ ակցիզային հարկի դրույքաչափի նվազեցման արդյունքում  տնտեսավարողների մոտ հարկային խնայողություններ չեն առաջանալու։
    2․ Ծրագրի ժամկետի երկարաձգումը պայմանավորված է նաև այն հանգամանքով, որ վերջին շրջանում ՌԴ-ի կողմից հաճախակի են դարձել կոնյակ արատահանող առանձին տնտեսավարողների նկատմամբ կիրառվող արտահանման սահմանափակումները, որի հետևանքով առավել շատ է կարևորվում օժանդակության տրամադրումը։









 
   3․  2025 թվականին տրամադրվող աջակցության ընդհանուր առավելագույն չափը սահմանվել էր 2024 և 2025 թվականներին մթերված խաղողին համարժեք քանակությամբ կոնյակի սպիրտի (100 %-անոց սպիրտի հաշվարկով) և 100 դրամի արտադրյալի չափով։ 2026 թվականին առաջարկվում է աջակցություն տրամադրել 2026 թվականին մթերված խաղողին համարժեք քանակության (11 կգ խաղողը մեկ լիտր կոնյակի սպիրտին համարժեք չափով) քանակությամբ կոնյակի սպիրտի (100 %-անոց սպիրտի հաշվարկով) և 100 դրամի արտադրյալի կրկնապատիկի չափով, որպեսզի այն խթանի ընթացիկ տարում լրացուցիչ ծավալներով խաղողի մթերմանը։ Այդ նկատառումից ելնելով նախատեսվել է, որ աջակցությունը կտրամադրվի խաղողի մթերումների ավարտից հետո։ 
   4․ Ընդունվել է ի գիտություն։












































     

	3. Տարածքային կառավարման և ենթակառուցվածքների նախարարություն 
	13․05.2026թ.

	
	N ԴԽ/15.2/18283-2026

	    Նախագծի վերաբերյալ դիտողություն և առաջարկություն չկա։
	

	4. Պետական եկամուտների կոմիտե
	14․05․2026թ.

	
	N 01/3-4/29282-2026

	Նախագծի վերաբերյալ առաջարկություններ չկան։
	



